
FIER - Goditet ashpér mafia e naftés. Sérish policia e Fierit zbulon tonelata té
téra nafte shtetérore té vjedhur. Kjo ndodhi dje né méngjes, kur uniformat blu
ndérmorén njé blitz mbi njé stacion t€ improvizuar té trafikimit té arit té zi. Pér
pasojé, dy véllezér pérfunduan né pranga. Shkélqgim Xhafa dhe Altin Xhafa u
arrestuan né flagrancé, né shtépiné e tyre, né fshatin Kallm té Fierit, ndérsa
bashképunétoré té tyre jané shpallur persona né kérkim.

Fare prané€ vilés sé tyre, ata kishin ngritur njé baxho pér t€ mbuluar gjurmét e
vjedhjes. Aktiviteti i tyre kryesor, ai mé fitimprurési, ishte tregtia e naftés sé
vjedhur. Ata ishin maskuar duke pretenduar se rezervat e médha té naftés, qé
kishin grumbulluar né vaska té mbyllura prané baxhos, u nevojiteshin si léndé
djegése pér punishten e qumeéshtit. Por, Xhavit Shala, drejtori i policisé sé Fierit,
sqaron se punishtja konsumon ¢do dité€ jo mé shumé se 100 litra solar (nafté e
papérpunuar), ndérkohé gé policia, dje, kapi né flagrancé dhe sekuestroi 4 mijé
litra solar, natyrisht té pérgatitur pér tu shitur. Nafta mbahej né 9 fuci me 200
litra secila, ndérkohé g€ pjesén tjetér t€ naftés e kishin futur né njé depozité té
madhe té géndrueshme.

Solari vidhej né puset e naftés, qé i takojné sektorit nr.4 t€ Ndérmarrjes sé
Nxjerrjes s€ Naftés Marinéz, e qé ndodhet afér baxhos. Fucité mbusheshin rrafsh
dhe transportoheshin me barké nga njéri breg i lumit Seman né tjetrin, ndonése
lumi kishte shteruar aq sa mund t€ kalohej edhe né kémbé. Policia sulmoi
pikérisht né njé rast té kalimit té€ fucive népér lumeé dhe arriti té fiksojé né
celuloid njé moment té till€, sic duket edhe né foto. Nafta e papérpunuar pérzihej
me seré€ pér t'iu shitur meé pas, siléndé djegése, furrave t€ bukés né até zoné.

Historia

Pér heré t€ paré pas njé dekade, policia e Fierit nis késhtu njé fushaté pér té
ndéshkuar vjedhésit e naftés, pikérisht ata qé jané pasuruar pér vite té€ téra me
njé nga trafiget mé fitimprurés. Ndérhyrjet e policisé lokale ndodhén pasi
Kryeministri Meta urdhéroi goditjen pa méshiré té korrupsionit t€ madh ku éshté
zhytur industria e naftés, né njé konferenceé rajonale, zhvilluar né muajin maj né
Fier. Kryeministri kritikoi ashpér drejtuesit e kompanisé "Albpetrol" dhe vlerésoi
punén e forcave té rendit, g€ kishin filluar atéheré t€ shfagnin shenja ngritjeje.
Xhavit Shala shpjegon se nafta vidhet né bashképunim me punonjés té
ndérmarrjeve shtetérore gé nxjerrin dhe transportojné naftén, por gishti i
inspektoréve antitrafik té policisé nuk éshté ndalur ende mbi ndonjé drejtor filiali
té "Albpetrol"-it t€é dyshuar se éshté implikuar. Punétorét u kallézojné hajdutéve
se ku ndodhen tubacionet e naftés dhe oraret kur ajo transportohet pér né
depozita. Shala thoté se kété vit, né 8 episode vjedhjesh té naftés, 16 autoré jané
kapur né flagrance. Por, organet e drejtésisé gati i kané népérkémbur rezultatet e
luftés antitrafik pér té cilén éshté angazhuar geveria: dénimi mé i rénd€ i dhéné



nga gjykata nuk i kalon 3 muaj burg. I pari i arrestuar pér vjedhje té naftés éshté
Lulézim Toska nga Ballshi. U kap me njé sasi benzine té vjedhur né Kombinatin e
Pérpunimit té Thell€ té Naftés né Ballsh, mé 4 maj. Por, prokuroria e liroi, pasi
pushoi céshtjen penale té ngritur kundeér tij, duke i dhéné fund késhtu ditéve té
arrestit pa afat pér té€ arrestuarin né flagrance.

Mé 23 maj, policia zbuloi 3,8 toné solar t€ vjedhur dhe g€ ishte ngarkuar né
autobot. Né vend g€ ta shpinin né destinacion, dy punonjés té ndérmarrjes
shtetérore, Dane Rama dhe Riza Agalliu, e shisnin naftén pér llogari té tyre.
Gjykata e Fierit e dénoi Ramén me 3 muaj hegje lirie, ndérkohé g€ liroi Agalliun.

ME 8 gershor, policia zbuloi njé nga vjedhjet mé té médha. Plot 12 mijé€ litra nafté
u gjetén dhe u konfiskuan né njé depozité t€ néndheshme, né oborrin e njé
shtépie, g€ ndodhej buzé pérroit té Gjanicés, né hyrje té€ qytetit té Fierit. Disa
metra larg depozités, ishin parkuar edhe 3 bote t€ zbrazur me kapacitet 2 mijé
litra nafté secili. Tre vjedhésit, Altin Rama, Gazmend Serjani dhe Gjergji Profka,
arritén t€ largoheshin mes territ t€ natés, kur dalluan té afrohej policia. T€ tre, ata
jané shpallur persona né kérkim. Ata e vidhnin naftén né puset qé ndodheshin
disa km larg shtépisé. Ata e transportonin me ané t€ njé karroce ku kishin
pérshtatur njé pajisje metalike mbajtése me nxénési 1 mijé litra.

Rasti i katért u konstatua mé 18 gershor. Ashtu si véllezérit Xhafa, Remzi Kodheli
dhe vjehrri i tij, Mehmet Nazéraj, né Visoké té Mallakastrés, vidhnin nafté nga
vendburimi dhe e maskonin vjedhjen népérmjet baxhos s€ tyre. U arrestuan né
flagrancé me dy fugi 200 litérshe secila. Gjykata e dénoi Kodhelin me muaj burg,
ndérsa Nazérajn vetém me 1 muaj e gjysme.

Mé 8 gershor, u zbulua e para vjedhje e néndheshme e naftés. Nuri Rexha,
president i njé firme me té njé€jtin emer, i licencuar pér tregti t€ karburanteve, u
arrestua pér vjedhje té pasurisé shtetérore né pérmasa té médha. Territori i
firmeés sé tij n€é Ballsh ndodhej fare afér Kombinatit t€ Naftés dhe ai kishte lidhur
njé tub té€ néndheshém me tubacionin kryesor gé transportonte ¢cdo dy dité 100
mijé litra nafté nga Kombinati né drejtim té€ puseve t€ naftés. Béhet fjalé€ pér njée
vjedhje sistematike dhe ku autobote t€ panumért mbusheshin lehtésisht sikur té
ishte ujé. 33-vjecari Rexha, ndodhet i arrestuar né dhomat e paraburgimit.

Ndérkaq, mé 17 gusht, né qytezén e Roskovecit, u zbulua njé furgon qé udhétonte
me 34 bidona té ngarkuar me 900 litra nafté té vjedhur né Kombinatin e Naftés
né Ballsh. Pér té realizuar vjedhjen, 3 personat e arrestuar né flagrancé kishin
shfrytézuar aférsiné e shtépive té tyre me kombinatin. Vetém pér njérin prej tyre,
Dashnor Sulo, gjykata e Fierit vendosi t€ géndronte né burg deri né pérfundim té
hetimeve, ndérsa liroi dy bashképunétorét e tij, Besnik Llanaj dhe Islam Hoxha.

Sé fundi, zbulimi i té dytés vjedhje té€ néndheshme té naftés ndodhi njé javé mé
par€, afér Patosit. Sulejman Shkodra, pronar i njé fabrike tullash né Kavajé dhe
Shefqet Kasa, president i njé shogérie me pérgjegjési té kufizuar, i pajisur me leje
pér tregti karburantesh, u prangosén pér vjedhje né bashképunim. Ndérkohé qé



policia ka shpallur persona né kérkim dy té tjeré, t€ quajtur Berti Sholla dhe Luan
Bakiasi. Ata kishin caré né dy pika tubacionin kryesor té€ transportimit té naftés,
nga rafineria e Fierit drejt Kombinatit té Naftés né Ballsh. Kur policia mbérriti né
vendngjarje, né orén 1 pas mesnate, Sholla dhe Bakiasi u larguan me vrap népér
errésiré. Por, ata lané pas provén e krimit t€ konsumuar: autobotin me targé KJ
1812 A té sapombushur me naftén e vjedhur; dhe nuk patén kohé qé ta
shképusnin tubin g€ zgjatej nga rezervuari i makinés deri te tubacioni i naftés.

